
TATALAINA O FAAMAUFAAILOGA E 7, MA PU E FITU (OPENING OF THE 7 SEALS AND 7 TRUMPETS) – Faaaliga mataupu 6-11
6:1–8:1 Tatala faamaufaailoga e fitu:

I le tatalaina o le tusi taai, sa iai se fesili: “Poo ai e tatau ai ona ia tatalaina le tusi taai? Who is worthy to open the scroll?” Na tagi Ioane ona e leai se isi e tatau ai. Peitai, na fai ane iai le tasi toeaina, e iai le tagata e tatau ai: “o le Leona o le ituaiga o Iuta o le aa o Tavita…o le Tamai mamoe na fasia….”
E atagia I le faasologa o faamaufaailoga mai le muamua e oo I le lona fitu, le faasologa o faafitauli e feagai ma le tagata faatuatua, luiina ai lana molimau tumau. 

E amata mai I perofeta pepelo (1st seal), o le leai o se filemu (2nd seal), o le mativa (3rd seal), oo mai I le oti /seoli – tagata e le tumau (4th seal), o agaga o e ua faasalaina (agaga o e molimau  tumau – 5th seal), ata o le iuga o le aoo mai (6th seal) ma le 7th seal o pu ia e fitu.

Faamaufaailoga muamua e fa	-	6:1–8 O tietie solofanua e toafa 
		i. Conquest (by anti-christ activities, false prophets)
ii. Slaughtered (tagata ua iai le pelu )
iii. Famine (oge/mativa)
iv. Sickness/death/dying (faama’i)
Faamaufaailoga lona 5	-	6:9–11 O agaga ua faasalaina
v. Slaughtered souls voice God’s judgment – faaleo e agaga le faamasinoga a le Atua
Faamaufaailoga lona 6	-	6:12–17 Foliga o le toasa o le Atua o le a oo mai
			vi. Response to the souls of the slaughtered – o le tali a le Atua I agaga ua faasalaina
I le faamaufaailoga lona 6, o le tatalaina lea o le Aso Tele o le Atua (v.17). O le aso tele o le Toasa o le Atua I luga o I latou ua latou le taliaina Keriso ma faasaua iai latou na tumau le molimau ia Keriso. O le ata lea oloo iloa I le talitonuga o tagata Iutaia e pei ona molimau  iai: Ioelu 2:11; Sefanaia 1:14-15; Malaki 3:2. Faailoa ai le aso o le Alii, o se aso e faatumuina I le faamasinoga sili, ma le toasa atali, e leai se isi e mafai ona tu ai.
Overall – the picture is God’s wrath – toasa o le Atua ma lana faamasinoga – iloa ai le faasaoina o e molimau tumau.

Faaaliga e to-va ai le faasologa o le tatalaina o faamaufaailoga e ono ma le fitu - 7:1–17 

7:1–3 Taofi Matagi (Holding Back the Winds)
7:4–8 O le 144,000 
7:9–17 O tagata eseese e le ma-faitaulia 

E uma le mataupu e 6 (v.17) I le fesili: “aua ua oo mai le aso tele o lo latou toasa, o ai foi se e mafai ona tu ai?” E amata le mataupu e 7 I le tali atu I le fesili lea I ni vaega o tagata se lua. 
Vaega Muamua, o se vaega o tagata e le toatele, e faailoga o latou muaulu I le igoa o le Atua ma le Tamai Mamoe. E pei ona faasaoina ulumatua o Isaraelu e le toto o le tamai mamoe, e le agelu na ‘sopo loa’ (pass over – Exodus 12) I o latou fale, e faapena foi I latou ua faamaufaailogaina e le Atua, o I latou ia o e ua totoe (remnants) e tumau le faatuatua I le Atua. O I latou ia ua mautinoa lo latou puipuiga mai fili. 
Vaega Lua, o isi tagata faatuatua e toatele e tutu I luma o le nofoalii o le Atua, ma pese viiga o le Atua, e ui ina e lei faamaufaailogaina so latou puipuiga mai le fili. O lona uiga, o e na tumau mai le amataga e oo I le iuga, e iai le vaega muamua. A o le vaega lona lua, o e na femoumouai, peitai, na faatoa iloa I le lagi le moni o lo latou tumau. O le tagata e tumau ma mauaa le faatuatua. Ma le tagata e faalotolotolua le alu I le Atua, ona o isi mea o le ola nei. I se isi faaupuga, o le tagata lava ua alu ma le talitonu ua tumau lona faatuatua, o ia lea ua faamaufaailogaina.
O le tali la I le fesili lea e uma ai le mataupu e 6 (v.17), “…poo ai e mafai ona tu atu I le toasa?” O le tali: ‘O e ua faamaufaailogaina, ua mautinoa ai le puipuiga a le Atua. I se isi faaupuga, ‘o le tagata ua ola ia Keriso, ua I le Atua lona soifua ma lona ola, o ia lena ua ola I le mautinoa, I le puipuiga ale Atua – e mafai ona onosai I totonu o fita ma puapuaga o le ola.’
A o ai le 144,000? I fuainumera e pei ona ta’u mai, e 12 ituaiga o Isaraelu, e tai 12000 mai ituaiga ia e 12. A faaopoopo ona maua ai lea o le 144,000. O le taua, o lea numera o le atoa (wholeness or complete). O e ua totoe, poo e o loo tumau, o loo iloa ai le atoa o le faamoemoe o le Atua. O le faamoemoe e le na o se toatasi, ae e mo tagata uma. I se isi faaupuga, e le na o tagata Iutaia, ae o Isaraelu fou, o tagata uma.
O le isi foi faauigaga. E 12 ituaiga o Isaraelu, faatele I le 12 aposetolo a le tamai mamoe, ona faatele lea I le 1000 tausaga meleniuma. O le isi faauigaga, fai mai o foliga ia o le Ierusalema fou o loo ta’ua I le Rev. 21:12-14. E 12 faitotoa o le pa, e tusi ai igoa o ituiaga e 12. O le pa tele, e 12 ona faavae, e tusi I faavae taitasi ia igoa o aposetolo e 12. Poo le a lava le faauigaga, o le feau taua o loo taoto ai I tua, o le 144,000 (restored remnants of the faithful Israel) o se ata lea poo se faailoga o le mautinoa o le faasaoina o e uma na totoe mai, poo e na tumau le latou molimau I le Atua. Ma ose faailoga lea o I latou uma, o e fai mo latou tofi, le sii ae o le viiga I le Atua I lona nofoalii, I tala atu o le ola nei.
Ona sosoo ai lea ma le faamatalaina o le faamaufaailoga lona fitu (Rev. 8:1…)
8:1 O le faamaufaailoga e fitu: Ua sao (lologo) le lagi (Silence in Heaven)
O le sao o le lagi, o le toe mapu ane sei toe tepa I tua, I le faasologa mai o le faailoa mai o faaaliga o le alofa tunoa o le Atua ma lona toasa.
Sao o le lagi, o le to manatu, ma toe mafaufau I le alofa o le Atua. O totonu o lea malologa ma lea to manatu, na iloa ai faaaliga o pu e fitu.
Feau: E taua taimi faapea. Taimi o le sao – leai se pisa, o le taimi o le toe to manatu. Taimi e nofo ifo ai I lalo ma mafaufau. I taimi ua alu atu, I le mafutaga ma le Atua, e ala I le feagai ai ma le ola nei, I aiga, nuu, galuega, ma le ekalesia. Pe manatua le alofa o le Atua. 
8:2–11:19 O le faaleoina o pu e fitu (The Sounding of the Seven Trumpets) 

O le faaleoga o pu e fitu, e iai sona faasologa taua:

· O pu e lua e amata ai (1st and 2nd trumpet), e faasino I atunuu poo tagata lautele ua fulitua. E le na o tagata Iutaia, ae o tagata uma. 

· O le pu tolu – e faasino I tagata Kerisiano e femoumouai (apostasy of the church)

· O le pu fa – e faasino I tagata Iutaia poo Kerisiano Iutaia – o I latou lea o le faapogai – o le pogati, o le aa.

· Faalava le Amoa – o le aeto, e faailoa I le lalolagi, le sauni mai o le Atua e faailoa mai lona toasa mo le au femoumouai I le iliina o isi pu – pu e tolu

· O le pu lima – tatalaina o le to e le gata e o iai tagata femoumouai (faitogafiti, pepelo etc)

· O le pu ono – o le ata lea o le iuga o e na matua lagolago malosi I pulega a I latou na tetee I le Atua ma lana Talalelei e ala ia Iesu Keriso (Satan’s host)

· 10:1-11:14  O le experience poo le olaga na ola ai tagata faatuatua, I lalo o faiga ia a e na matua lagolago I vaega a Satani – o le mautinoa o le iai o le Atua I ona tagata ia – God’s host

· O le pu fitu – O le taunuuga o mea uma, ua iloa ai e pule aoao lava le Atua. O le lagi ma le lalolagi o a le Alii ia, o a Keriso ia.


8:2–6 Faatomuaga o Pu (Introduction to the Trumpets) 

O le a le taua o le agelu lea na tuu iai e le Atua ‘mea manogi e tele’? O le taua ua iloa ai, e talia  e le Atua talosaga a le au paia – I latou ia na alaga mai o latou leo I lalo ifo o le fata faitaulaga. Leo na fetalai le Atua, e faatali I se taimi. O lona uiga, o pu o le a iliina e agelu e fitu o le ata lea o le tali mai o le Atua I tatalo a le au-paia, o le tulaga o le a oo iai I latou e teena, ma o ese mai I le Talalelei ia Iesu Keriso. O le tali a le Atua, I tatalo a ona tagata faatuatua.

O le ipu auro e faamu ai mea manogi. Mea manogi na tuuina e le Atua I le agelu. O le ipu auro, e faaaoga e ave ai le malala ola, I le nofoaga e osi ai le taulaga I le malumalu, ina ia faamu ai le taulaga. O le alu ae o le asu o mea manogi na ave e le Atua I le agelu, faatasi ma talosaga a le au paia, o le ata lea o le talia o talosaga a le au paia – le au faatuatua. 

O le faatumuina e le agelu I le afi o le ipu e faamu ai taulaga ma lafo ifo I le lalolagi, o le ata lea, o le tulaga o le a oo iai I latou na teena ma fasia le au faatuatua I le lalolagi. O le a feagai lava ma le Atua. O le ata foi lea o le faailoa mai I le au faatuatua, ele o galo I latou I le Atua, e le tuulafoaina I latou e le Atua mai I lima o e e saua. E iai lava le taimi o le Atua mo ona tagata faatuatua uma. O lona uiga, ia lava pea le onosai ma le ola faatalitali I le Atua.

Feau: I le lalolagi nei, e le tea ese le feagai ai o le tagata faatuatua ma faigata, faafitauli o le ola. Nei tuai ona oo mai o se mapusaga mai le Atua, poo se tali o tatalo a le tagata faatuatua I le Atua, ona manatu lea ua tuulafoaina o ia e le Atua. Ae ua iloa I gaioiga a le agelu na ia uu le ipu auro, I le amataga o le iliina o pu e fitu, e le o galo I le Atua ona tagata faatuatua. E iai lava le taimi, e faailoa mai ai e le Atua, lona avea ai ma talipupuni, Tama alofa, mo ona tagata faatuatua. Pau lava le pito laau a le tagata faatuatua, ia tumau pea  ma le faamaoni I le Atua.

Ua faailoa mai, le tulaga o le a oo iai, tagata saua, o e ua teena le Talalelei o le faaolataga e ala ia Iesu Keriso, ma e ua o ese mai I le Talalelei lea, ona o le ola femoumouai (apostasy) , e pei ona iloa I faamaufaailoga e fitu ua uma atu, o le a toe faailoa mai I le iliina o pu e fitu – o le agai atu lea I le aso tele – le aso o le Alii, e faatino ai e le Atua lana faamasinoga mulimuli.

8:7–13 O Pu muamua e fa (The First Four Trumpets) 

i. Pu muamua	-	v.7

“…o le uato’a ma le afi ua fefiloi ma le toto, ua lafo ifo I le lalolagi; ona susunuina ai lea o lona tolu o vaega o vaega o le lalolagi, ma ua susunuina o lona tolu o vaega o laau, ua susunuina foi vao iti lauolaola uma lava.”

O le uato’a ma le afi, o mea ia e iloa ai le toasa o le Atua. Ua fefiloi ma le toto, o le ata ua matua faatamaia lava e le Atua. Lona tolu o vaega ole lalolagi, o se faailoga lea o se vaega o tagata ua teena le Talalelei, poo nisi ua o ese ma le Talalelei. Lona tolu o vaega o laau – o laau fua o le ata lea o tagata faatuatua. A o laau e le fua, o le ata lea o tagata le talitonu I le Atua (e pei o le mati – saito ma le titania). I latou ia e mu I le afi. O le vao iti lauolaola – o le vao ola (green grass) tasi lea faailoga o tagata o le Atua. Vao pe poo le vao mago – faailoga o tagata o Satani (e pei o aputi o saito e lelea I le matagi). O vao e iti le ola ma ua faasolo ina mago o tagata ia le faatuatua. Le ata lea o tagata, ua afaina ai le soifua o tagata faatuatua ma tagata tumau I le Atua e pei ona iloa e faamaufaailoga e 7. Atagia ai le faasaolotoina e le Atua o ona tagata na pologa I le sauaina e tagata le faatuatua. O le ata foi lea o le faatafunaina e le Atua o malosi eseese na sauaina ona tagata ina ua faatafea. 

ii. Pu Lua	-	vv.8-9

“…Ua ili foi e lona toalua o agelu le pu, ona iai lea peiseai se mauga tele ua mu I le afi, ua lafo ifo I le sami, ona liu toto lea o lona tolu o vaega o le sami; ona mamate ai lea o lona tolu o vaega o mea ola o I le sami, atoa ma lona tolu o vaega o vaa ua faaumatia.

O le afi o le ata o le faatamaia o Satani, poo e na tetee I le tala ia Keriso. Mauga tele, o malo malolosi ia. O le sami, o le faailoga o malosi o le lalolagi na tetete ia Keriso ma le Talalelei. O le mauga tele ua mu, o malo malolosi ia o le lalolagi tetee I le Talalelei, e faamuina. O mea ola o le sami, o le faailoga o tagata o malo tetee I le Talalelei. O le mamate ai o mea o le sami, o le faamasinoga lena a le Atua I tagata o malo tetee I le Talalelei.  O vaa o le ata lea o le tamaoaiga tele o ia malo e maua mai i fefaatauaiga. Ua faaumatia se vaega e le toasa o le Atua. O le ata lea o le a faaletonu foi le tamaoaiga o ia malo.

iii. Pu Tolu 	-	vv. 10-11

“…ona pa’u ai lea nai le lagi o le fetu tele, ua mu e pei se o se sulu (wormwood - bitterness), ma ua pa’u ifo I lona tolu o vaega o vaitafe, atoa ma puna o vai. Ua igoa le fetu I le Oona; ona faaoonaina ai lea o lona tolu o vaega o vai, ua oti foi tagata e toatele I le vai, ina ua faaoonaina.”

O le fetu tele, ua le ese lea ma Satani – o le e pupula ua pa’u mai le lagi (Isaia 14:12-15) – ua pa’u I le lona tolu o vaitafe ma puna vai. O puna vai ma fetu e fai ma faailoga o mea lelei, ae o lea e mafai foi ona leaga. O le ata lea o mea lelei e mafai ona liua e fai ma mea leaga. O le ata o le apostasy (o le tagata ola femoumouai).

iv. Pu Fa	-	v. 12

“…ona taia lea o lona tolu o le la, ma lona tolu o vaega o fetu, ina ia faapouliuligia o lona taitolu o latou vaega e lei malamalama foi o lona tolu o vaega o le ao, ua faapea foi ma le po.”

O le puna vai na maua ai le ola, ua aveese. Ua matua leai lava se malamalama. Pogisa faasoloatoa. O ai le punavai? O tagata Iutaia. O I latou ia na fai ma pogai. E sili ona ogaoga lo latou faaletonu pe afai na tausolomua ia latou le lagolago I tagata ma atunuu na tetee I le Talalelei. O lona uiga, the apostasy of the church, and Jews as the fountain are removed.

8:13 intermission – o le aeto ua lele ma faapea mai leo tele: “Aue, aue, aue I e o nonofo I le lalolagi, ona o isi iligapu a agelu e toatolu o le a ilia mai.”

v. Pu Lima		-	9:1-11

“…fetu pa’u mai le lagi…tuuina ia te ia le ki o le to e le gata….”

Tuuina atu lea e le Atua ia Satani e tatalaina ai le to e le gata. O le faailoga lea o le tuuina atu e le Atua o e tetee I le Talalelei, ma e femoumouai e pule ai Satani. O le ata foi lea o le iuga o I latou ia, e pei ona faamatalaina I le pu e ono ua iliina. 

O se akerise e aai I laau. Ae fai mai le faaaliga, o tagata o le au a Satani, o le a avea e fai ma meaai a se akerise – tutupu mea e lei tutupu muamua.  E oo lava I tagata ua fia oti, ua le tuuina e oti, ae ua faasalaina ina ia fai pea le faiga faa-Satani.

vi. Pu Ono	-	9:12-21

“…tatala ia agelu e fa o e ua fusifusia I e vai tele o Eufirate….”

O vai o Eufirate, tasi lea o vai I le Feagaiga Tuai, sa fai ma faailoga o le malosi o le malo o Asuria – le malo sa faapologaina tagata Isaraelu (Isaia 8:7-8). Lea e faamatalaina ai le avea e Asuria,e ona malosi faafitafita, o le malo o Iuta ma ona tagat, fai mai:‘ua le ese ma le vai o Eufirate ua pa mai ma lolovai ai Palesitina.’ O lona uiga, o le malosi lea faa-le-lalolagi ua sauaina tagata faatuatua poo tagata tumau I le Atua. 

O le ata lea o le toasa o le Atua e oo iai, I latou ia, I le aso o le Alii – le aso faamasino.

Faaaliga 10:1-11:4 E pei ona ta’ua I luga, o loo famatala ai le tulaga e oo iai tagata faatuatua o le Atua, I le taimi lea.
vii. Pu Fitu	-	11:15-18
O le taunuuga e oo iai mea uma. O le a iloa ai,e faatumauina le Pule aoao a le Atua, ma le olioli e faavavau, o e e tumau le molimau I le Atua – I le Talalelei e ala ia Iesu Keriso. O le tumau I totonu o tiga ma faigata ma tauiviga ma le fili ma le tiapolo.


i. Faamaufaailoga e fitu – e iai I totonu pu e fitu
O le tatalaina ma le faalauteleina o le faamatalaina o le toasa o le Atua.
i. Pu muamua 	-	
O le faamaufaailoga e fitu ua tatalaina, e iai I totonu pu (trumpets) e fitu. 
1. Tatala le tusi taai	-	who is worthy to do so – mafuaaga lea na tagi ai Ioane, ona e leai se isi e tatau ai – peitai fai mai le tasi o toeaina, e iai le tagata e tatau ai – o le Leona, o le Tamai Mamoe…
Who is worthy to know the will of God? O ai e tatau ona ia iloa le finagalo o le Atua.
2. E pei  le Tamai Mamoe na fasia…
3. Tatalaina faamaufaailoga e 7 
· Solofanua sinasina – beast (anti-christ)
· Solofanua mumu – sword (aveese le filemu)
· Solofanua uliuli – famine (oge ma mativa)
· Solofanua samasama – pestilence (faamai – oti/seoli)
· Ata o le aso o le iuga – mafuie etc… (O le response lea a le Atua I faamaufaailoga ua tatala atu…)
Faaiuga  o le faamaufaailoga lea (v.17), o loo iai upu ia:
“aua ua oo mai le aso tele o o latou toasa, o ai foi se na te mafaia ona tu atu?”
O le mataupu e 7, faamatala ai poo ai I latou e mafai ona tu atu I le aso lea o le toasa.
· Faamatalaina e faailogaina le 144,000 (12 faatele I le 12,000) maua le 144,000
· Faamatalaina ai foi ma tagata o gagana eseese mai isi atunuu
· Faamatala ai le malutia o I latou ia I aao o le Atua – this is the response of God I faafitauli lea e iloa I faamaufaailoga ua uma atu….
· Ma ua matua faamautuina lea toasa I le tatalaina o le faamaufaailoga lona fitu – o pu ia e fitu (seven trumpets)
Fesili: E iai se eseesega o ia tagata?
8:1 O le faamaufaailoga e fitu: Ua sao le lagi (Silence in Heaven) 

8:2–11:19 O le faaleoina o pu e fitu (The Sounding of the Seven Trumpets) 
8:2–6 Faatomuga o Pu (Introduction to the Trumpets) 
8:7–13 O Pu muamua e fa (The First Four Trumpets) 
9:1–21 Faamasinoga o se Talalelei (Judgment as Good News) 
9:1–12 Pu lona lima (The Fifth Trumpet) 










9:13–21 Pu lona ono (The Sixth Trumpet) 
10:1–11:19 O se malologa puupuu a o lei oo i le iuga (A Pause before the End) 
10:1–3 O le agelu ma le tusi taai laititi (The Angel and the Little Scroll) 
10:4–7 O Mea lilo o faititili e fitu (The Mystery of the Seven Thunders)
10:8–11 O le tusi taai laititi (The Little Scroll) 
11:1–19 Fuaina o le malumalu, Auina atu o molimau, Agai atu I le iuga (Measuring the Temple, Commissioning the Witnesses, Executing the End) 
11:1–2 Fua le malumalu (Measuring the Temple) 
11:3–13 O molimau e toalua (The Two Witnesses) 
11:14 O le suiga (A Transition) 
11:15–19 O le pu lona fitu ma le pese lona fa (The Seventh Trumpet and the Fourth Antiphonal Hymn) 

